Салықтық аудит
Дәрістер тезисі


Салықтық аудиттің объектісі экономикалық субъектінің бухгалтерлік және салықтық есебі болып табылады, сонымен қатар салықтық регистрлар, келісім – шарттар және басқа құжаттар.

Салықтық аудит 3 негізгі мақсатты көздейді: 
• Төленуге тиісті салық мөлшерін есептеудің дұрыстығын анықтау:

• Салық және жинау бойынша заң актілерін бұзуға байланысты айыппұл санкциясы мен талап қою мүмкіндігін ескерту;
• Клиенттер басшылығына мекеме – клиентке салық салуды әрі қарай ұтымды жүргізудің ақпаратын ұсыну;
Салықтық аудитті жүргізу кезінде келесі мақсат іске асырылады:
• Салықтық аудит міндеттемесінің есептелінген және төленетін салық заңы нормаларына сәйкестігі;
• Салық салудың ұтымдылығын арттыру және жоспарлау;
• Қаржылық – шаруашылық қызметті іске асыру кезеңіндегі салық салу мәселесін диагностикалау; 
• Салық төлемдерін есептеу методикасына анализ жасау және бірлескен құрылым мен контрагенттермен құқылық қатынасын ескере отырып салықты жеңілдетуді пайдалану;
• Декларация құрастырудың және клиенттің төленетін салықтық барлық немесе жекелеген түрлерін есептеудегі дұрыстығын тексеру.
Осы жағдайда салықтық аудит кезінде бағаланады:
• Экономикалық субъектінің салықтық есеп жүргізуінің құжаттар және ҚР-сы салықтық есеп құрастыру мен салықтық есептеуді жүргізуді реттейтін тәртіптің нормативтік актілеріне сәйкестігі;
• Экономикалық субъектінің салықтық есебінің бастапқы есеп алу көрсеткіштеріне және аудиторлық ұйымының тексеру барысындағы субъект қызметі туралы мәліметтеріне сәйкестігі;
• Салықтық есептеуде табылған бұрмалаушылықтың қаржылық зардабы және оны жоюдың жолдары; 
• Субъект қолданған салықтық есепке алу методикасына өзгерістер енгізу кажеттігі.

Салық міндеттемесін орындау және тоқтату әдістері 

	Салық төлеушiнiң салық заңдарына сәйкес мемлекет алдында туындаған мiндеттемесi салық мiндеттемесi деп танылады. Салық кодексінің 24-бабына сәйкес салық төлеушінің мемлекет алдында туындаған міндеттемесі салық міндеттемесі болып табылады және міндетті: 
 - салық оранына тіркеу есебіне тұруға, 
 - салық салу объектілері мен салық салуға байланысты объектілерді айқындауға, 
 - салық және бюджетке төленетін басқа да міндетті төлемдерді есептеуге, 
 - салық есептілігін жасауға, 
 - оны белгіленген мерзімдерде табыс етуге, 
 - салық және бюджетке төленетін басқа да міндетті төлемдерді төлеуге міндетті. 
 Курстық жұмыста салық төлеушiнiң салық заңдарына сәйкес мемлекет алдында туындаған мiндеттемесi және заңға сәйкес тоқтату тәртібі қаралды. Жалпы курстық жұмыс үш бөлімнен: бірінші бөлімде салық міндеттемесі мен тоқтату салық органдарының экономикалық маңызы, онда салық салуды ұйымдастырудың мәні, салық мiндеттемесiнің салық жүйесіндегі еркшелікері, салық міндеттемесі және тоқтатудағы салық органдары құрылымы мен қызметкерлерінің құқықтары мен міндеттері; ал екінші бөлімде салық міндеттемесін орындау және тоқтату әдістері, онда: салық мiндеттемесiн орындау тәртібі, салық мiндеттемесiн орындау мерзiмдерi, таратылған заңды тұлғаның салық міндеттемесін оындау ерекшеліктері, заңды тұлға қайта ұйымдастырылған кезде салық мiндеттемесiн орындау, салық мiндеттемесi бойынша талап қою мерзiмi және салықтарды төлеу бойынша салық мiндеттемесiн қолданылуын тоқтату қарастырылды. 

 I Салық міндеттемесі мен тоқтату салық органдарының экономикалық маңызы 

 1.1. Салық салуды ұйымдастырудың мәні 
 Салық жүйесін мемлекет пен жеке және заңды тұлғалар арасындағы қаржы қатынастары және осы қатынасты анықтайтын салықтар, салық механизмі яғни, салық салу әдістері мен тәсілдері, жолдары, салық заңдары мен салыққа қатысты кесімдердің, салық қызметі органдарының жиынтығын құрайды. 
 Салық жүйесі мемлекет қаржы көздерін жасаудың ең негізгі құралы болуымен қатар ел экономикасын қайта құруға, өндірістің ұлғайып дамуына және саяси әлеуметтік шараларды толығымен іске асуына мүмкіндік туғызады. Еліміздің салық жүйесінің дамуын төрт кезеңге бөліп қарастыруға болады. 
 - 1 кезең (1992-1995 ж.ж) – жаңа салық жүйесі базисінің, салық кезеңінің өңделуі және іске қосылуы; 
 - 2 кезең (1996-1998 ж.ж) – нарықтық экономика талаптарына сай келетін салық жүйесін құруды анықтау; 
 - 3 кезең (1998-2000 ж.ж) – барлық қағидалардың ескерілуі арқылы салық жүйесіне өзгерістер мен толықтыруларды енгізу, салық жүйесін одан әрі жетілдіру; 
 - 4 кезең (2001-2002 ж.ж) – Жаңа Салық Кодексі қабылданып, іске қосылды; 
 Қазақстан Республикасының 1991 жылдың 25 желтоқсанында қабылданған ҚР Салық жүйесі туралы Заң тәуелсіз салық жүйесін құрудың ең алғашқы бастамасы болып табылады. Бұл еліміздің экономикасын реформалаудағы күрделі жұмыстардың бірі болып саналады. Осы кезеңдерде елде көптеген құбылыстар, атап айтқанда, меншіктің көптеген түрлерінің дамуы, шаруашылық жүргізуші субъектілер мен мемлекет арасындағы қатынастардың құқықтық негізінде жүргізілуі және т.б. құбылыстар іске аса бастады. 
 Осы Заң бойынша алғаш рет ҚРда 42 салықтың түрі қызмет етті және олар 3 топқа бөлінді: 
 - жалпы мемлекеттік салықтар - 10; 
 - міндетті түрде төленетін жергілікті салықтар мен алымдар - 11; 
 - жергілікті салықтар мен алымдардың түрлері – 18 түрі. 
 Бұл салықтардың негізін табыс салығы, пайдаға салынатын салық, қосылғын құнға салынатын салық, акциз салығы, жер салығы және т.б. салықтар құрады. 
 Алғашқы салық жүйесінің көптеген кемшіліктері де болды. Атап айтқанда, басқа елдерге қарағанда біздің салық жүйеміздің жинақталған ғылыми және практикалық тәжірибелерінің жеткіліксіздігі, салық түрлерінің көптігі, халықаралық салық салу қағидаларының назардан тыс қалуы, айналымды анықтаудың қиындығы, дәлелсіз берілген жеңілдіктердің көптігі, т.б. Осыдан келіп еліміздің салық жүйесін реформалаудың қажеттігі туындады. Қазақстан үкіметі 1992 жылдың басында салық жүйесін кезеңді түрде реформалаудың концепциясын қабылдады. 
 Аталмыш концепцияны іске асырудағы негізгі кезең болып ҚР Президентінің 24.04.95 ж. қабылдаған «Салық және бюждетке төленетін басқа да міндетті төлемдер туралы» Заң күші бар Жарлығы табылады. Ол 1995 ж. 1-шілдесінен бастап іске қосылды, нәтижесінде бұрын қызмет еткен 42 салық түрінің орнына 11 салықтар мен алымдар қызмет ететін болды. Бұл Салық Заңдылығы бойынша еліміздің салық жүйесі нарықтық қатынастар талабына біршама бейімделіп, халықаралық тәжірибеге мейілінше жақындатылды. 
 1999 жылы салық жүйесі 5 рет күрделі өзгерістерге ұшырады. Осыған орай 2000 жылы 1 қаңтарынан бастап ҚРда 17 түрлі салықтар мен алымдар қызмет етті. 4-ші кезеңде, яғни 2001 жылдың 12 маусымынан Жаңа Салық Кодексі қабылданып, 2002 жылдың 1-қаңтарынан бастап іске қосылды. Салық Кодексінде ҚРда қолданылатын салықтар мен бюджетке төленетін басқа да міндетті төлемдер, атап айтқанда, 9 салық түрі, 13 алым, 9 төлем, 1 мемлекеттік баж, 4 кедендік алым белгіленген. 
 Қазірде ҚРда мынадай салықтар мен міндетті төлемдер қызмет атқарады: 
 - корпарациялық табыс салығы; 
 - жеке табыс салығы; 
 - қосылған құн салығы; 
 - акциздер; 
 - жер қойнауын пайдаланушылардың салықтары мен арнайы төлемдері; 
 - әлеуметтік салық; 
 - жер салығы; 
 - көлік құралдары салығы; 
 - мүлік салығы; 
 Алымдар: 
 - заңды тұлғаларды мемлекеттік тіркегені үшін алым; 
 - жеке кәсіпкерлерді тіркегені үшін алым; 
 - жылжымайтын мүлікке құқықтарды және олармен жасалған мәмілелерді мемлекеттік тіркегені үшін алым; 
 - жылжымайтын мүлік кепілін мемлекеттік тіркегені үшін алым; 
 - радиоэлектрондық құралдары және жоғары жиеліктегі құрылғыларды мемлекеттік тіркегені үшін алым; 
 - механикалық көлік құралдары мен тіркемелерді мемлекеттік тіркегені үшін алым; 
 - теңіз, өзен кемелері мен шағын көлемді кемелерді мемлекеттік тіркегені үшін алым; 
 - кемені немесе жасалып жатқан кеменің ипотекасын мемлекеттік тіркегені үшін алым; 
 - азаматтық әуе кемелерін мемлекеттік тіркегені үшін алым; 
 - дәрі-дәрмек құралдарын мемлекеттік тіркегені үшін алым; 
 - автокөлік құралдарының ҚР аумағы бойынша жүргені үшін алым; 
 - аукциондардан алынатын алым; 
 - жекелеген қызмет түрлерімен айналысу құқығы үшін лицензиялық алымы; 
 - телевизия және радио хабарларын тарату ұйымдарына радиожиілік спектрін пайдалануға рұқсат беру үшін алым; 
 - жер учаскелерін пайдаланғаны үшін төлемақы; 
 - жер үсті көздерінің су ресурстарын пайдаланғаны үшін төлемақы; 
 - қоршаған ортаны ластағаны үшін төлемақы; 
 - жануарлар дүниесін пайдаланғаны үшін төлемақы; 
 - орманды пайдаланғаны үшін төлемақы; 
 - ерекше қорғалатын табиғи аймақтарды үшін төлемақы; 
 - радиожиілік спектрін пайдаланғаны үшін төлемақы; 
 - кеме жүретін су жолдарын пайдаланғаны үшін төлемақы; 
 - сыртқы жарнаманы орналастырғаны үшін төлемақы; 
 - қалааралық және (немесе) халықаралық телефон байланысын бергені үшін төлемақы; 
 - мемлекеттік баж; 
 - консульдік алым; 
 - кеден төлемдері; 
 ҚР салық жүйесін басқару Қазақстан Республикасы Конституциясы бойынша Президентке, Парламентке, үкіметке, Қаржы Министрлігіне жүктеледі. 
 Салық қызметі органы ҚР Қаржы Министрлігі Салық Комитетінен және облыс , Астана, Алматы қалалары, аудандар мен қалалар бойынша салық комитеттерінен тұрады. 
 Қаржы Министрлігінің салық комитеті салықтар және бюждетке төленетін басқа да міндетті төлемдердің толық әрі уақытылы түсуіне мемлекеттік бақылауды қамтамасыз ететін және салық қызметі органдарын басқаратын орталық атқарушы орган болып табылады. Салық қызметі органдарына салық және бюджетке төленетін басқа да міндетті төлемдердің толық түсуін, міндетті зейнетақы жарналарының толық және дер кезінде аударылуын қамтамасыз ету жөніндегі, сондай-ақ салық төлеушілердің салық міндеттемелерінің орындалуына салық бақылауын жүзеге асыру жөніндегі міндеттер жүктеледі. Салық органдары тиісті жоғары тұрған салық қызметі органдарына төменнен жоғары қарай тікелей бағынады және жергілікті атқарушы органдарға жатпайды. 

 1.2 Салық мiндеттемесiнің салық жүйесіндегі еркшелікері 
 Салық төлеушiнiң салық заңдарына сәйкес мемлекет алдында туындаған мiндеттемесi салық мiндеттемесi деп танылады, оған сәйкес салық төлеушi салық органына тiркеу есебiне тұруға, салық салу объектiлерi мен салық салуға байланысты объектiлердi айқындауға, салық және бюджетке төленетiн басқа да мiндеттi төлемдердi есептеуге, салық есептiлiгiн жасауға, оны белгiленген мерзiмде табыс етуге, салық және бюджетке төленетiн басқа да мiндеттi төлемдердi төлеуге мiндеттi. 
 Мемлекет салық қызметi органы арқылы салық төлеушiден - оның салық мiндеттемелерiн толық көлемiнде орындауын талап етуге, ал олар орындалмаған немесе тиiсiнше орындалмаған жағдайда оларды қамтамасыз ету жөнiндегi тәсiлдердi және осы Кодексте көзделген тәртiппен мәжбүрлеп орындату шараларын қолдануға құқылы. 
 Салық міндеттемесінің негізгі элементтері: 
 Салық салу объектiлерi мен салық салуға байланысты объектiлер 
 Мүлiк пен iс-әрекеттер салық салу объектiлерi мен салық салуға байланысты объектiлер болып табылады, олардың болуына байланысты салық төлеушiнің салық мiндеттемесi туындайды. 
 Салық және бюджетке төленетiн басқа да мiндеттi төлемнiң әрбiр түрi бойынша салық салу объектiсi мен салық салуға байланысты объект сәйкес айқындалады. 
 Салық базасы 
 Салық базасы дегенiмiз салық салу объектiсi мен салық салуға байланысты объектiнiң құн, физикалық немесе өзге де сипаттамалары, олардың негiзiнде бюджетке төленуге тиiс салық және басқа да мiндеттi төлемдер сомасы айқындалады. 
 Салық ставкасы 
 1. Салық ставкасы салық базасының өлшем бiрлiгiне салық есептеулерiнің шамасын бiлдiредi. 
 2. Салық ставкасы салық базасының өлшем бiрлiгiне процентпен немесе абсолюттi сомамен белгiленедi. 
 Салық кезеңi 
 Жекелеген салықтар мен басқа да мiндеттi төлемдерге қатысты белгiленген уақыт кезеңi салық кезеңi деп түсiнiледi, ол аяқталған соң салық базасы айқындалады және бюджетке төленуге тиiс салық және басқа да мiндеттi төлемдер сомасы есептеледi. 

 1.3 Cалық міндеттемесі және тоқтатудағы салық органдары құрылымы мен қызметкерлерінің құқықтары мен міндеттері 
 Уәкілетті мемлекеттік орган салық органдарына басшылық жасауды жүзеге асырады. 
 Салық қызметі органдарының негізгі құқықтары: 
 - Салық Кодексіне сәйкес кесімдік-құқықтық актілерді жасау және бекіту; 
 - өз уәкілеттігі ауқымында салық міндеттемелерінің туындауы, атқарылуы және тоқтатылуына байланысты түсініктеме беру; 
 - салықтық бақылау жүргізу; 
 - ҚР Заңнамасында бекітілген талаптарды сабақтай отырып салық төлеушінің салық міндеттемесімен байланысты ақша қаражаттарының құжаттарын, бухгалтерлік кітаптарды, есептерді, сметаларды, қолма-қол ақшаны, бағалы қағаздарды, есеп айырысуларды, декларацияларды және өзге де құжаттарды тексеру; 
 - Салықтық тексеру барысында салық заңдылықтарын бұзушылықтарды растайтын құжаттарды тәркілеу; 
 - ҚР үкіметі бекіткен тізбе бойынша салық төлеушіден электрондық құжаттарды алу; 
 - Банктерден және банктік операциялардың жекелеген түрлерін жүзеге асыратын ұйымдардан салық төлеушінің банк шоттарының нөмірін, ондағы ақша қозғалысы мен қалдық туралы мәліметтер алу, т.б. 
 Салық қызметі органдарының міндеттері: 
 - салық төлеушінің құқықтарын сақтау; 
 - мемлекет мүддесін қорғау; 
 - салық төлеушілердің міндеттемелерін дұрыс орындауын және жинақтаушы зейнетақы қорына міндетті зейнетақы жарналарын толық әрі уақытылы аударуын бақылау; 
 - салық төлеушілердің, салық салу объектілерінің және төленетін басқа да міндетті төлемдердің есебін жүргізу; 
 - салық тексерулерін нұсқама бойынша жүргізу; 
 - салық құпиясын сақтау; 
 - салық заңнамасын бұзған салық төлеушілерге әкімшілік шаралар қолдану; 
 - мемлекет меншігіне айналған мүліктерді есепке алу, сақтау, бағалау, өткізу және оны өткізуден түскен түсімнің бюджетке толық әрі уақытылы түсуін бақылау; 
 Слық салу ісін ұйымдастыруда және іске асыруда негізгі жұмысты аудан бойынша салық комитеттері жүргізеді десек артық болмайды. 
 Аудан бойынша салық комитеті мынадай бөлімдерден құралған: 
 - салық төлеушілермен жұмыс істеу бөлімі; 
 - салық аудиті бөлімі; 
 - еріксіз өндіру бөлімі; 
 - құқықтық қамтамасыз ету бөлімі; 
 - ұйымдастыру-бақылау бөлімі; 
 - ақпаратпен қамтамасыз ету және есеп бөлімі; 
 Енді әрбір бөлімнің негізгі қызметтерін қысқаша көрсетсек, ол төмендегідей: 
 Салық төлеушілермен жұмыс істеу бөлімінің негізгі қызметі: 
 - салық төлеушілердің есебін жүргізу; 
 - салық төлеушілерге тіркеу нөмірін беру; 
 - салық төлеушілерге салық заңнамаларын түсіндіру; 
 - есеп құжаттарын, декларацияларды қабылдау, олардың дұрыс жасалғанын камералдық тексеру; 
 - патент беру; 
 Салықтық аудит бөлімінің негізгі қызметі: 
 - құжаттық тексерулер жүргізу; 
 - кәсіпорындардың жабылуына байланысты тексеру жүргізу; 
 - салық комитетіне түскен арыздарды, өтініштерді тексеру; 
 - хронометраждық зерттеу жүргізу арқылы патент құнының дұрыстығын тексеру т.б. 
 Салықтарды еріксіз өндіру бөлімінің негізгі қызметі: 
 - салық төлеушілердің бюджетке төленбеген қарыздарын анықтау, талдау; 
 - салық төлеушінің есеп шотынан салықты өндіріп алу туралы үкім шығару; 
 - салықтан қарызы бар салық төлеушілердің банктегі шоттарын тексеру; 
 - салық төлеушілердің мүліктерін тәркілеу; 
 - аукцион ұйымдастырып тәркіленген мүлікті сатып, бюджетке салықты түсіру; 
 - жекелеген салық төлеушілерде фискалдық жады бар бақылау касса аппараттардың бар жоқтығын , дұрыс жұмыс жасауын тексеру т.б. 
 Құқықтық қамтамасыз ету бөлімінің негізгі қызметі: 
 - салық комитетін Заңдармен, нұсқаулықтармен, өзге де заңнамалық кесімдермен қамтамасыз ету; 
 - соттарда, құқықтық қорғау органдарында салық комитетінің мүддесін қорғау, т.б. 
 Ұйымдастыру-бақылау қызметінің негізгі қызметі: 
 - салық комитетінің іс-жоспарын жасау және оны іске асыру; 
 - 2-Н есебін жинақтап, жасау; 
 - жоғарғы органдарға мәліметтер беру; 
 - мәліметтер алмасу, т.б. 
 Ақпаратпен қамтамасыз ету және есеп бөлімінің негізгі қызметі: 
 - бюджетке түскен салықтардың есебін жүргізу; 
 - салық төлеушілердің жеке шотын ашу және жүргізу; 
 - 1-Н есебін жинақтап, жасау; 
 - болжама мәліметтердің орындалу есебін тұрақты жүргізу, т.б. 

 II Салық міндеттемесін орындау және тоқтату әдістері 

 2.1 Салық мiндеттемесiн орындау тәртібі 
 Салық төлеушi салық мiндеттемесiн орындауды дербес жүзеге асырады. Салық төлеушi салық мiндеттемесiн орындау үшiн мынадай iс-әрекеттер жасайды: 
 1) салық органына тiркеу есебiне тұрады; 
 2) салық салу объектiлерi мен салық салуға байланысты объектiлердiң есебiн жүргiзедi; 
 3) салық салу объектiлерi мен салық салуға байланысты объектiлердi, салық базалары мен салық ставкаларын негiзге ала отырып, бюджетке төленуге тиiстi салық және басқа да мiндеттi төлемдер сомасын есептейдi; 
 4) салық есептiлiгiн жасайды және оны белгiленген тәртiппен және мерзiмдерде салық қызметi органдарына табыс етедi; 
 5) салық заңдарында белгiленген тәртiппен және мерзiмдерде салық және бюджетке төленетiн басқа да мiндеттi төлемдердiң есептеп шығарылған және есептелген сомаларын, сондай-ақ салық мiндеттемесi орындалмаған жағдайларда, салық өсiмпұлдары мен айыппұлдарын төлейдi. 
 Салық төлеушi салық мiндеттемесiн Кодексте белгiленген тәртіппен және мерзiмдерде орындауы тиiс. Салық төлеушi салық мiндеттемесiн мерзiмiнен бұрын орындауға құқылы. Салық төлеушiнiң қолма-қол ақшасыз төлеу нысанында орындалатын салық мiндеттемесi банктен немесе банк операцияларының жекелеген түрлерін жүзеге асыратын ұйымнан салық және бюджетке төленетiн басқа да мiндеттi төлемдер сомасына төлем тапсырмасы акцептiн алған күннен бастап немесе салық төлеушi төлемдi банкоматтар немесе өзге де электронды құрылғылар арқылы жүзеге асырған күннен бастап, ал қолма-қол ақша нысанында - салық төлеушi аталған соманы банкке немесе уәкiлеттi органға төлеген кезден бастап орындалды деп есептеледi. Салық төлеушiнiң салық агентi орындайтын салық төлеу жөнiндегi салық мiндеттемесi оны ұстап қалған күннен бастап орындалды деп есептеледi.Салықтар төлеу жөнiндегi салық мiндеттемесi осы Кодекстiң 39 және 252-баптарында белгiленген тәртiппен есепке жатқызу жолымен орындалуы мүмкін. Салық және бюджетке төленетiн басқа да мiндеттi төлемдер жөнiндегi салық мiндеттемесi, Қазақстан Республикасының акционерлiк қоғамдардың қызметiн реттейтiн заң актілерiнде көзделген жағдайларды, сондай-ақ Қазақстан Республикасының заң актiлерiмен және жер қойнауын пайдалануға жасалған келiсiм-шарттардың ережелерiмен заттай нысанда төлеу немесе шетелдiк валютамен төлеу көзделген жағдайларды қоспағанда, теңгемен орындалады. 
 Салық мiндеттемесiн орындау кезiнде салық және бюджетке төленетiн басқа да мiндеттi төлемдердi есептеу ерекшелiктерi: 
 1. Төлем көзiнен ұсталатын салық сомаларын есептеудi салық агентi жүзеге асырады. 
 2. Салық және бюджетке төленетiн басқа да мiндеттi төлемдердiң жекелеген түрлерiнiң сомасын есептеу жөнiндегi мiндет салық органына және уәкiлеттi органдарға жүктелуi мүмкiн. 
 Салық төлеушiнiң салық мiндеттемесiн орындау қажеттiгi туралы салық қызметi органының салық төлеушiге қағазға түсiрiлген немесе оның жазбаша келiсiмiмен электрондық тәсiлмен жiберген хабары хабарлама деп танылады. 
 Хабарлама түрлерi төменде аталған түрлермен шектеледi және олар салық төлеушiге мынадай мерзiмдерде: 
 1) салық органы осы Кодекстiң 30-бабының 2-тармағына сәйкес есептеген салық және бюджетке төленетiн басқа да мiндеттi төлемдердiң сомасы туралы - есептеп шығарылған күннен бастап үш жұмыс күнiнен кешiктiрмей; 
 2) салық тексеруi нәтижелерi бойынша салық және бюджетке төленетiн басқа да мiндеттi төлемдер мен өсiмпұлдардың есептелген сомасы туралы - салық тексеруi актiсiн табыс еткен күннен бастап бес жұмыс күнiнен кешiктiрмей; 
 3) мерзiмiнде орындалмаған салық мiндеттемесiнiң орындалуын қамтамасыз ету жөнiнде қолданылатын шаралар туралы, осы Кодекстiң 45-бабының 1) тармақшасында белгiленген жағдайды қоспағанда, - осы Кодекстiң 47-бабының 1-тармағының 1) және 2) тармақшаларында көрсетiлген мерзiмдер аяқталғаннан кейiн; 
 4) салық берешегiн мәжбүрлеп өндiрiп алудың қолданылатын шаралары туралы - мәжбүрлеп өндiрiп алу шаралары қолданыла бастағанға дейiн бес жұмыс күнiнен кешiктiрмей; 
 5) дебиторлардың банк шоттарындағы ақшадан өндiрiп алу туралы - өндiрiп алуға дейiн он жұмыс күнiнен кешiктiрмей; 
 6) камералдық бақылау нәтижелерi бойынша анықталған бұзушылықтарды жою туралы - салық есептiлiгiнде бұзушылық анықталған күннен бастап екi жұмыс күнiнен кешiктiрмей; 
 7) салық төлеушiнiң шағымын қарау нәтижелерi бойынша салық және бюджетке төленетiн басқа да мiндеттi төлемдер мен өсiмпұлдардың есептелген сомалары туралы - шағым бойынша шешiм қабылданған күннен бастап бес жұмыс күнiнен кешiктiрмей; 
 8) салық заңдарын бұзушылықты жою туралы - оларды анықтаған күннен бастап бес жұмыс күнiнен кешiктiрілмей; 
 9) қосылған құн салығын төлеушi болып табылатын және орналасқан (тұрғылықты) жерi өзгерген күннен бастап мұндай өзгерiстер туралы жиырма жұмыс күнi iшiнде салық органын хабардар етпеген тұлғаны есептен шығару туралы - қосылған құн салығы бойынша есептен шығарылған күннен бастап бiр жұмыс күнiнен кешiктiрмей жiберiледi. 
 Хабарламада салық төлеушiнiң тегi, аты, әкесiнiң аты немесе толық атауы; сәйкестендiру нөмiрi; хабардар етiлген күн; Қазақстан Республикасының заңдарында көзделген жағдайларда салық мiндеттемесiнiң сомасы; салық мiндеттемесiн орындау туралы талап; хабарлама жiберу үшiн негiздеме; шағымдану тәртiбi көрсетiледi. 
 Хабарламалардың нысанын уәкiлеттi мемлекеттiк орган белгiлейдi. 
 Хабарламаны жiберу фактiсi сол бойынша расталатын хабарламаны қоспағанда, хабарлама салық төлеушiнің (өкiлiнің) жеке өзiне қол қойдырылып немесе жөнелту мен алу фактiсiн растайтын өзге де тәсiлмен тапсырылуға тиiс. 
 Хабарламаны салық төлеушi өзiне (өзi) хабарлама тапсырылған (алған) күннен бастап отыз жұмыс күнi iшiнде орындауға тиiс. 

 2.2 Салық мiндеттемесiн орындау мерзiмдерi 
 Салық мiндеттемесiн орындау мерзiмдерi Кодекспен белгiленедi. Бұл ретте, осы Кодексте белгiленген мерзiмнiң өтуi оның басталуы айқындалған нақты оқиғадан немесе заңды iс-әрекеттен кейiн келесi күнi басталады. Мерзiм Кодексте белгiленген кезең аяқталған күнiнiң соңында бiтедi. Егер мерзiмнің соңғы күнi жұмыс күнi болмаса, мерзiм келесi жұмыс күнiнiң соңында аяқталады. 
 Салық органдары салық бақылауы нәтижелерi бойынша салықтар, бюджетке төленетiн басқа да мiндеттi төлемдер мен өсiмпұлдардың есептелген сомалары туралы, сондай-ақ Қазақстан Республикасының салық заңдарын бұзушылықтарды жою туралы хабарлама жiберген жағдайда, салық мiндеттемесi салық төлеушiге хабарлама тапсырылған (салық төлеушi хабарлама алған) күннен кейiнгi отыз жұмыс күнi iшiнде орындалуға тиiс. 
 Салық тексеруi нәтижелерi бойынша салық органдарының хабарламасында көрсетiлген салықтар, бюджетке төленетiн басқа да мiндеттi төлемдер өсiмпұлдар есептелген сомаларымен (төлем көздерiнен ұсталатын акциздердің және салықтардың есептелген сомаларынан басқа) салық төлеушi келiскен жағдайда, салық төлеушiнiң өтiнiшi бойынша салық мiндеттемесiн орындау мерзiмi алпыс жұмыс күнiне ұзартылуы мүмкiн. Бұл ретте көрсетiлген сома төлеу мерзiмi ұзартылған әрбiр күнге өсiмпұл есептеле отырып, осы кезеңнiң әрбiр он бес жұмыс күнi сайын тең үлеспен бюджетке төленуге тиiс. 
 Жарғылық капиталына мемлекет қатысатын акционерлiк қоғамдардың салық берешегi сомаларын жабу үшiн соттың шешiмiмен жарияланған акцияларды мәжбүрлеп шығару жүргiзiлетiн салық берешек сомаларын төлеу жөнiндегi мiндеттемелерiн орындау мерзімдерi жарияланған акцияларды мәжбүрлеп шығару туралы сот шешiмi күшiне енген кезден бастап оларды орналастыру (өткiзу) аяқталғанға дейiн тоқтатыла тұрады. 
 Салық берешегiн өтеу мынадай тәртiппен жүргiзiледi: 
 1) есептеп қосылған өсiмпұлдар; 
 2) бересi сомасы; 
 3) айыппұлдар сомасы. 

2.3 Таратылған заңды тұлғаның салық міндеттемесін оындау ерекшеліктері 
 Таратылатын заңды тұлғаның салық мiндеттемесiн орындауы 
 Таратудың салық есептiлiгiнде көрсетiлген салықты және бюджетке төленетiн басқа да мiндеттi төлемдердi төлеу осындай салық есептiлiгi табыс етiлген күннен бастап он жұмыс күнi iшiнде жүргiзiледi. 
 Салық есептiлiгiнде (тарату есептiлiгiн қоспағанда) көрсетiлген салықты және бюджетке төленетiн басқа да мiндеттi төлемдердi төлеу мерзiмi осы тармақтың бiрiншi бөлiгiнде көрсетiлген мерзiм өткеннен кейiн басталатын жағдайда, мұндай төлем таратудың салық есептiлiгi табыс етiлген күннен бастап он жұмыс күнiнен кешiктiрiлмей жүргiзiледi. 
 Таратылатын заңды тұлғаның салық берешегi аталған заңды тұлғаның ақшасы, оның iшiнде оның мүлкiн сатудан алынған ақша есебiнен Қазақстан Республикасының заңнамалық актiлерiнде белгiленген кезектiлiк тәртiбiмен өтеледi. Бұл ретте таратылатын заңды тұлғаның құрылымдық бөлiмшелерiнiң салық берешегі де өтеледі. 
 Егер таратылатын заңды тұлғаның мүлкi салық берешегiн толық сөйлемде өтеу үшiн жеткiлiксiз болса, салық берешегiнiң қалған бөлiгiн Қазақстан Республикасының заң актiлерiнде белгіленген жағдайларда, таратылатын заңды тұлғаның құрылтайшылары (қатысушылары) өтейдi. Егер таратылатын заңды тұлғада салық және бюджетке төленетiн басқа да мiндеттi төлемдердiң артық төленген сомалары бар болса, онда көрсетiлген сомалар белгiленген тәртiппен таратылатын заңды тұлғаның салық берешегiн өтеу есебiне есептеуге жатқызылады. 
 Таратылатын заңды тұлғада салық берешегi болмаған жағдайда, салық және бюджетке төленетiн басқа да мiндеттi төлемдердiң артық төленген сомасы осы заңды тұлғаға қайтарылуға тиiс. 

 2.4 Заңды тұлға қайта ұйымдастырылған кезде салық 
 мiндеттемесiн орындау 
 Қайта ұйымдастырылған заңды тұлғаның салық мiндеттемесiн орындау оның құқық мирасқорына (құқық мирасқорларына) жүктеледi. Қайта ұйымдастырылған заңды тұлғаның құқық мирасқорын (құқық мирасқорларын), сондай-ақ құқық мирасқорларының салық берешегiн өтеуге қатысу үлесiн белгiлеу Қазақстан Республикасының азаматтық заңдарына сәйкес жүзеге асырылады. Заңды тұлғаның қайта ұйымдастырылуы осы заңды тұлғаның құқық мирасқорының (құқық мирасқорларының) салық және бюджетке төленетiн басқа да мiндеттi төлемдердi төлеу жөнiндегi оның салық мiндеттемелерiн орындау мерзiмдерiн өзгертуге негiз болып табылмайды. Заңды тұлғаның қайта ұйымдастырылғанға дейiн артық төлеген салық және бюджетке төленетiн басқа да мiндеттi төлемдерiнiң сомасын салық органы қайта ұйымдастырылған заңды тұлғаның салық берешегін өтеу есебiне есептеуге жатқызады. Қайта ұйымдастырылатын заңды тұлғаның салық берешегi болмаған жағдайда, осы заңды тұлғаның артық төлеген салық және бюджетке төленетiн басқа да мiндеттi төлемдер сомасы оның құқық мирасқорына қайтарылуы тиiс. 
 Қайтыс болған жеке тұлғаның ол қайтыс болған күнiнде жиналып қалған салық берешегiн оның мұрагерi (мұрагерлерi) мұраға қалдырылған мүлік құны шегiнде және мұраны алған күнгі ондағы үлесiне барабар өтейдi. Жеке тұлғаның мұрагерi болмаған жағдайда, ол қайтыс болған күнiнде жиналып қалған салық берешегi өтелдi деп есептеледi. 
 Сот хабар-ошарсыз кеттi деп таныған жеке тұлғаның салық мiндеттемесiн орындау: жеке тұлғаны сот хабар-ошарсыз кеттi деп таныған жағдайда, мұндай жеке тұлғаға қатысты салық мiндеттемесi шешiм шығарылған күннен бастап тоқтатыла тұрады. Сот хабар-ошарсыз кеттi деп таныған жеке тұлғаның салық берешегiн хабар-ошарсыз кеткен адамның мүлкiн басқаруға қорғаншы орган уәкiлеттiк берген адам өтейдi. 
 Егер белгiленген тәртiппен хабар-ошарсыз кеттi деп танылған адамның мүлкi салық берешегiн өтеу үшiн жеткiлiксiз болса, онда хабар-ошарсыз кеткен адамның салық берешегiнiң өтелмеген бөлiгiн салық органы мүлiктің жеткiлiксiздiгi туралы сот шешiмi негiзiнде есептен шығарады. 
 Сот адамды хабар-ошарсыз кеттi деп тану туралы шешiмнің күшiн жойған жағдайда, салық мiндеттемесi бойынша белгiленген талап қою мерзiмiне қарамастан, бұрын салық органы есептен шығарған салық берешегiнiң күшi қайта басталады. 

 2.5 Салық мiндеттемесi бойынша талап қою мерзiмi 
 Салық қызметi органы, осы бапта көзделген жағдайларды қоспағанда, салық кезеңi аяқталғаннан кейiн бес жыл iшiнде салықтарды және бюджетке төленетiн басқа да мiндеттi төлемдердi есептеуге немеce олардың есептелген сомасын қайта қарауға құқылы. Қызметiн жер қойнауын пайдалануға арналған келiсiм-шартқа сәйкес жүзеге асыратын салық төлеушiлер бойынша салық қызметi органы жер қойнауын пайдалануға келiсiм-шарттың қолданылу мерзімi аяқталғаннан кейiн бес жыл iшiнде үстеме пайдаға салынатын салық, сондай-ақ салық және бюджетке төленетін басқа да мiндеттi төлемдер сомасын есептеуге немесе олардың есептелген сомасын қайта қарауға құқылы, оларды есептеу әдiстемесiнде мынадай көрсеткiштердiң бiрi: рентабельдiлiктiң iшкi нормасы (РIН) немесе пайданың iшкi нормасы немесе R-фактор (табыс көрсеткiшi) қолданылады. Салық төлеушi белгiленген талап қою мерзiмi күнтiзбелiк бiр жылдан аз уақытта бiтетiн кезең үшiн қосымша салық есептiлiгiн табыс еткен жағдайда, салық және бюджетке төленетiн басқа да мiндеттi төлемдер сомаларын есептеп қосу және (немесе) олардың есептеп қосылған сомаларын қайта қарау бөлiгiнде көрсетiлген талап қою мерзiмi бiр күнтiзбелiк жылға ұзартылады. 
 Белгiленген талап қою мерзiмi корпорациялық табыс салығы мен жеке табыс салығын есептеу және (немесе) қайта қарау бөлiгiнде жеке тұлғаның мiндеттемелердi орындауы бойынша осы Кодекстiң 100-бабы 4-тармағының 1) тармақшасында белгiленген мерзiмнен бес жылға дейiн ұзартылады. 
 Салық төлеушi салық кезеңi аяқталғаннан кейiн бес жыл iшiнде және (немесе) аталған салықтар бойынша жер қойнауын пайдалануға арналған келiсiм-шарттың қолданылу мерзiмi аяқталғаннан кейiн бес жыл iшiнде салықтың артық төленген сомасын есепке жатқызуды немесе салық және бюджетке төленетiн басқа да мiндеттi төлемдердiң артық төленген сомасын қайтаруды талап етуге құқылы. 
 Өткен салық кезеңдерiндегi салықтың, төлемақының, өсiмпұлдың осы түрi бойынша мiндеттемелер ескерiле отырып, салықтың, төлемақының, өсiмпұлдың салық кезеңiнде бюджетке төленген және төлеуге есептелген сомалары арасындағы айырма артық төленген салық, төлемақы, өсiмпұл сомасы болып танылады. 
 Салық төлеушiге қайтарылуға тиiс төленген салық сомасы да артық төленген салық сомасы болып танылады. 
 Тараудың мақсаттары үшiн жер учаскелерiн пайдаланғаны, жер бетiндегi көздердiң су ресурстарын пайдаланғаны, қоршаған ортаға эмиссия, радиожиiлiк спектрiн пайдаланғаны, қалааралық және (немесе) халықаралық телефон байланысын бергенi үшiн төлемақылар төлемақы деп танылады. 
 Бюджетке артық төленген салық және төлемақы сомасы салық берешегiн өтеу есебiне: 
 1) салық төлеушiнiң өтiнiшiнсiз салықтың және төлемақының осы түрi бойынша өсiмпұлдар мен айыппұлдарды өтеу есебiне; 
 2) салық төлеушiнiң өтiнiшi бойынша өтiнiш берiлген күннен бастап он жұмыс күнi iшiнде мынадай тәртiппен: 
 салықтың және (немесе) төлемақының басқа да түрлерi бойынша бересiнi, өсiмпұл мен айыппұлдарды өтеу есебiне; 
 салықтың және (немесе) төлемақының осы және басқа да түрлерi бойынша алдағы төлемдер есебiне мiндеттi есепке жатқызылуға тиiс. 
 Қазақстан Республикасының кедендiк шекарасы арқылы тауарларды өткiзген кезде кеден органдары алатын салықтардың бюджетке артық төленген сомасы салық төлеушiнiң өтiнiшi бойынша салықтың артық төленген сомаларының бар екендiгi туралы кеден органының растамасымен қоса, өтiнiш берiлген күннен бастап он жұмыс күнi iшiнде салық берешегiн өтеу есебiне мынадай тәртiппен: 
 салықтың басқа да түрлерi бойынша бересiнi, өсiмпұл мен айыппұлдарды өтеу есебiне; 
 салықтың басқа да түрлерi бойынша алдағы төлемдер есебiне есепке жатқызылуға тиiс. 
 Бюджетке артық төленген өсiмпұл сомасы: 
 1) салық төлеушiнiң өтiнiшiнсiз салықтың және төлемақының осы түрi бойынша бересi мен айыппұлдарды өтеу есебiне; 
 2) салық төлеушiнiң өтiнiшi бойынша өтiнiш берiлген күннен бастап он жұмыс күнi iшiнде мынадай тәртiппен: 
 салықтың және (немесе) төлемақының басқа түрлерi бойынша бересiнi, өсiмпұл мен айыппұлдарды өтеу есебiне; 
 салықтың және (немесе) төлемақының осы және басқа да түрлерi бойынша алдағы төлемдер есебiне есепке жатқызылуға тиiс. 
 Артық төленген салық, төлемақы, өсiмпұл сомасын есепке жатқызуды бюджетке салық, төлемақы, өсiмпұл төлейтiн жердегi салық органы осы бапта белгiленген тәртiппен жүргiзедi. 
 Белгiленген мерзiм бұзылған жағдайда, есепке жатқызу мерзiмi бұзылған әр күн үшiн, Қазақстан Республикасының Ұлттық Банкi белгiлеген қайта қаржыландырудың ресми ставкасының 2,5 еселенген мөлшерiнде өсiмпұл есептеледi. 
 Бюджетке артық төленген салық, төлемақы, өсiмпұл сомасы басқа салық төлеушiнiң салық мiндеттемесi бойынша берешегiн өтеу есебiне есепке жатқызылмауға тиiс. 
 Салық мiндеттемесiн орындаған кезде салықтың, бюджетке төленетiн басқа да мiндеттi төлемдердiң және өсiмпұлдың артық төленген сомаларын қайтару көзделген есепке жатқызуларды жүргiзгеннен кейiн салық төлеушiнiң өтiнiшi бойынша оның банк шотына аударылуға тиiс. 
 Салықтың төлемақының, өсiмпұлдың артық төленген сомасын қайтару салық төлейтiн жер бойынша қайтару туралы өтiнiш берiлген күннен бастап он бес жұмыс күнi iшiнде жүргiзiледi. 
 Қазақстан Республикасының кедендiк шекарасы арқылы тауарларды өткiзген кезде кеден органдары алатын салық және бюджетке төленетiн басқа да мiндеттi төлемдердiң, өсiмпұлдың артық төленген сомасын қайтару, бюджетке кедендiк төлемдердiң, салықтардың және өсiмпұлдың артық төленген сомасының бар екендiгi туралы кеден органының растамасымен қоса, қайтару туралы өтiнiш берiлген күннен бастап он бес жұмыс күнi iшiнде төленген жерi бойынша жүргiзiледi. 
 Белгiленген мерзiм бұзылған жағдайда, Қазақстан Республикасының Ұлттық Банкi белгiлеген қайта қаржыландырудың ресми ставкасының 2,5 еселенген мөлшерiнде, қайтару мерзiмiнiң әрбiр бұзылған күнi үшiн өсiмпұл есептеледi. 
 Салықтарды (төлем көзiнен ұсталатын салықтар мен акциздерден басқа) төлеудiң осы Кодекспен белгiленген мерзiмiн салық төлеушiнiң негiзделген өтiнiшi негiзiнде, неғұрлым кеш мерзiмге, бiрақ күнтiзбелiк жылдың он айынан асырмай ауыстыру салықтарды төлеу бойынша салық мiндеттемесiн орындау мерзiмдерiн өзгерту деп танылады. 
 Өзгертiлген мерзiм бойынша салық мiндеттемесiн орындау құқығы басқаға берiлуге тиiс емес. Салықтарды төлеу бойынша салық мiндеттемесiн орындау мерзiмдерiн өзгерту, осы Кодекстiң ерекше бөлiмiнде белгiленген жағдайларды қоспағанда, салық төлеушiнi салықтар сомаларын дер кезiнде төлемегенi үшiн өсiмпұл төлеуден босатпайды. 
 Салықтарды төлеу бойынша салық мiндеттемесiн орындау мерзiмдерiн өзгерту, осы Кодекстiң ерекше бөлiмiнде белгiленген жағдайларды қоспағанда, салық төлеушiнің мүлкiн кепiлге алу немесе банк кепiлдiгi арқылы жүргiзiледi. 
 Салық төлеушiнiң мүлкiн кепiлге алу және банк кепiлдiгi арқылы салықтарды төлеу бойынша салық мiндеттемесiн орындау мерзiмдерiн өзгерту тәртiбiн Қазақстан Республикасының Үкiметi айқындайды. 
 Республикалық бюджетке келiп түсетiн, сондай-ақ республикалық және жергiлiктi бюджеттер арасында бөлiнетiн салықтарды төлеу бойынша салық мiндеттемесiн орындау мерзiмдерiн өзгерту туралы шешiмдi уәкiлеттi мемлекеттiк орган қабылдайды. 
 Жергiлiктi бюджетке толық көлемiнде келiп түсетiн салықтарды төлеу бойынша салық мiндеттемесiн орындау мерзiмдерiн өзгерту туралы шешiмдi салық төлеушiнi тiркеу есебiне алу орны бойынша салық органы жергiлiктi атқарушы органмен келiсе отырып қабылдайды. 

 Салықтарды төлеу бойынша салық мiндеттемесiн қолданылуын тоқтату 
 Салықтарды төлеу бойынша салық мiндеттемесiн орындау мерзiмдерiн өзгерту туралы шешiмнiң қолданылуы онда белгiленген қолданылу мерзiмi аяқталғаннан кейiн тоқтатылады. Салықтарды төлеу бойынша салық мiндеттемесiн орындау мерзiмдерiн өзгерту туралы шешiмнiң қолданылуы салық төлеушi салықтардың бүкiл сомасын шешiмде белгiленген мерзiм аяқталғанға дейiн төлеген жағдайда немесе салықтарды төлеу бойынша салық мiндеттемесiн орындау шарттарын бұзған жағдайда мерзiмiнен бұрын тоқтатылады. 
 Кепiлмен (банк кепiлдiгiмен) қамтамасыз етiлген салық мiндеттемесiн орындау мерзiмдерiн өзгертудiң шарттары орындалмаған немесе тиiсiнше орындалмаған жағдайда, салық қызметi органдары салық төлеушiнің кепiлге салынған мүлкiн өндiрiп алуға не банк кепiлдiгiнiң орындалуын талап етуге құқылы. 
 Cалық төлеушiнiң кепiлге салған мүлкiн өткiзу Қазақстан Республикасының азаматтық заңдарында белгiленген тәртiпке сәйкес жүргiзiледi. 
 Салық төлеушiнiң белгiленген мерзiмде орындалмаған салық мiндеттемесiн орындау: 
 1) төленбеген салық және бюджетке төленетiн басқа да мiндеттi төлемдер сомасына өсiмпұл есептеу; 
 2) банк шоттары бойынша шығыс операцияларын тоқтата тұру; 
 3) салық төлеушiнiң салық берешегi есебiне мүлiкке билiк етуiн шектеу тәсiлдерiмен қамтамасыз етiлуi мүмкiн. 
 Салық төлеушiнiң нақты мекенжайы (тұрғылықты жерi) бойынша болмауына байланысты почта немесе өзге де байланыс ұйымы жiберiлген хабарламаны қайтарған жағдайда, мерзiмiнде орындалмаған салық мiндеттемесiн орындауды қамтамасыз етудiң көрсетiлген тәсiлi салық төлеушiнiң нақты мекенжайы (тұрғылықты жерi) бойынша болмауы туралы салық қызметi органдары жасаған актiнiң және салық төлеушiнiң орналасқан (тұрғылықты) жерiн анықтау мүмкiн еместiгi туралы тиiстi құқық қорғау органдары жауабының негiзiнде бес жұмыс күнi iшiнде қолданылады.
Салықтық аудит – бұл ұйымның бухгалтерлік есебі мен салықтық есебін тәуелсіз тексеріп:

· Салықтың әрбір түрі бойынша салық салынатын базаның дұрыс қалыптастырылғанын, белгілі бір уақыт кезеңінде салықтар мен алымдардың дұрыс есептеліп, дұрыс төленгенін; 

· Бюджетпен және бюджеттік емес қорлармен жүргізілген есептесулердің ахуалын;

· Бухгалтерлік және салықтық есеп жүйелерінің қолданыстағы заңнама талаптарына сәйкес келуін анықтау.

Салықтық аудиттің мақсаты – бухгалтерлік және салықтық есеп жүйелеріндегі анықталған қателіктерді сараптау және оларды жою шараларын әзірлеу.

Салықтық аудиттің жүргізілуі ұйымға:  

· Салықтық тәуекелдер мен оларды азайту әдістері туралы ақпарат алу.

· Салықтарды есептеудегі кемшіліктерді уақытылы жоюға.

· Айыппұлдың есептелуіне жол бермеуге.

· Салықтық жүктемені оңтайландыруға мүмкіндік береді.

 Компиляция 
Компиляция бойынша келісім жасасу кезінде аудитор кәсіби бухгалтер ретінде тартылады. Аудитор өзінің бухгалтерлік есеп саласындағы терең білімін пайдалана отырып, қызмет түріне байланысты қаржылық ақпарат жинап, оны жіктейді, жалпылайды. Компиляцияланған қаржылық ақпаратты пайдаланушылар аудитордың жұмысынан белгілі бір пайда көреді. Өйткені олар өз қызметін кәсіби тұрғыдан, ұқыптылықпен орындайды. 

«PKF Сапа-Аудит» ЖШС компиляция бойынша қызметтің келесі түрлерін көрсетеді: 
· ҚЕХС көшуге байланысты қаржы есептілігін трансформациялау;

· Құжат- Есептік саясат құру;

Құжат – Салықтық есептік саясат құру.




